
Nafarroako Parlamentuko lehendakariaren 1/2024 ebazpena, urtarrilaren 8koa, zeinaren bidez 11-23/PES-00142 espediente-zenbakia duen idatzizko galdera Kultura, Kirol eta Turismo Batzordearen hurrengo bilkuran sartzen baita, ahoz erantzuteko

Unión del Pueblo Navarro talde parlamentarioko foru parlamentari Javier Trigo Oubiña jaunak aipatu idatzizko galdera Kultura, Kirol eta Turismo Batzordearen hurrengo bilkuraren gai-zerrendan sartzea eskatu du, galdera Nafarroako Gobernuari igorri eta hura erantzuteko ezarritako hamabost eguneko epearen ondoren emandako luzapena igaro baita.
Kontuan izanda Nafarroako Parlamentuko Erregelamenduaren 215. artikuluak ezartzen duela galderen idatzizko erantzuna galdera Gobernuari igorri eta hurrengo hamabost egunen barruan eman beharko dela, ezertan eragotzi gabe beste luzapen bat ematea, eta Lehendakaritzaren esku uzten duela –galdegilearen eskariz–, aipatu epean Gobernuak erantzunik bidali ez badu, gai horretan eskudun den batzordearen hurrengo bilkuraren gai-zerrendan galdera hura sartzeko aukera, eta hori dela Francisco Trigo Oubiño jaunak egindako eskaeran aipatzen den galderaren kasua, 
EBATZI DUT:
1. 11-23/PES-00142 espediente-zenbakia duen galdera Kultura, Kirol eta Turismo Batzordearen hurrengo bilkuraren gai-zerrendan sar dadin agintzea, eskumena duen kontseilariak erantzun dezan.
2. Nafarroako Gobernuari erabaki hau helaraztea, eta Nafarroako Parlamentuko Aldizkari Ofizialean argitara dadin agintzea.

Iruñean, 2024ko urtarrilaren 8an
LEHENDAKARIA
Unai Hualde Iglesias

